
Pou Piblikasyon Imedyat: 26 janvye 2012 

GOUVÈNÈ CUOMO ANONSE SHOREGROUP, INC. PRAL RELE POU AGRANDI NAN CENTRAL NEW YORK 
 

Yo Pral Kreye ak Konsève Plis Pase 300 Djòb ki Byen Peye 

 
Jodi a, Gouvènè Andrew M. Cuomo te anonse ShoreGroup, Inc., yon founisè prensipal jesyon sistèm nan 
peyi a, pral konsève ak agrandi operasyon devlopman lojisyèl ak operasyon sèvis kontwole li nan Konte 
Onondaga, sa ki prevwa pral genyen 200 nouvo djòb k ap byen peye jouk nan ane 2016. 
 
Gouvènè Cuomo di konsa, “Agrandisman ShoreGroup se yon lòt egzanp konpayi lokal ki pi bon nan sektè 
endistri a ki pral ranfòse ak devlope rasin li yo nan New York. Lè nou kreye patenarya piblik-prive tankou 
sa a, nou kapab jwenn resous eta a pou fè yon envestisman enpòtan epitou pou kreye anpil djòb nou 
bezwen pou devlope ekonomi Upstate.” 
 
Avèk $3 milyon dola nan kredi taks Excelsior nan Empire State Development, konpayi a prevwa li pral 
envesti $2.14 milyon dola pou ogmante 7 600 pye kare biwo li anfème yo nan Syracuse a 15 000 pye 
kare, epi li prevwa l ap bezwen 23 000 pye kare nan pwochen peryòd senk (5) ane yo. Anplis kreyasyon 
200 nouvo djòb k ap peye byen, agrandisman an ap pèmèt konpayi an konsève tout 113 anplwaye sèvis 
devlopman lojisyèl ak sèvis kontwole li genyen kounye a, ansanm avèk 98 djòb ki nan risk, ki ta ka pèdi si 
yo te egzekite pwojè sa a deyò eta a. 
 
Direktè Finansye ShoreGroup, Alan Bendes, di konsa, “New York se kay nou pandan plis pase yon peryòd 
dizan, epi zòn Syracuse se yon zòn ki gen anpil talan pou devlopman lojisyèl, sitou nan zòn ki nan 
antouraj Syracuse University. Rezo ak platfòm jesyon CaseSentry nou an te fèt nan Syracuse, epi li 
kontinye ap grandi isit la. Li vin yon estanda endistri, paske anpil pi gwo antrepriz nan lemonn chwazi li 
kòm pi bon solisyon chwa, epitou patnè founisè nou yo chwazi li kòm solisyon pou ofri yon solisyon pou 
kliyan sant kontak antrepriz yo. Eta New York te fè li klè nan pawòl, aksyon ak avantaj yo te vle nou 
reyalize plan kwasans nou yo nan New York, ki te pran desizyon sou yon chwa klè pou nou envesti pou 
kwasans isit la jan sa opoze pou konsidere lòt kote ki posib.”  
 
Gouvènè Adjwen Robert Duffy di konsa, “Nou te vle gwoup talan ak lajan envestisman an rete nan New 
York, epitou nou pa t vle pèdi yo nan yon lòt eta. ShoreGroup ap kontinye vanse kòm youn nan konpayi 
k ap devlope nan New York, pou pote envestisman an kapital, epitou pou bay plis djòb ki peye byen 

malgre yon anviwònman ekonomik difisil. Nou vle konpayi tankou ShoreGroup grandi isit la pandan 
plizyè ane k ap vini yo.” 
 
Prezidan Empire State Development, Direktè Jeneral ak Manm Komisyon, Kenneth Adams di konsa, 
“Gras ak efò Gouvènè Cuomo pou amelyore klima biznis New York, anpil ak yon pakèt bon jan biznis 
New York chwazi pou rete isit la epi pou yo grandi isit la. Nou pran yon angajman sou dizan pou plizyè 
milyon dola pou ShoreGroup, paske yo se egzakteman kalite konpayi ki gen siksè ak inovasyon eta nou 
an bezwen pou rebati ekonomi nou an. N ap tann konsa anpil lòt ane jesyon li pou ede montre egzanp 
yon ekonomi pi avanse nan Upstate.” 
 
Nan sezon lete ane 2011 lan, ShoreGroup te kòmanse diskisyon avèk Empire State Development 
konsènan kwasans rapid bezwen konpayi an pou agrandi operasyon sèvis devlopman lojisyèl ak sèvis 
kontwole li yo ki baze nan Syracuse. Avèk biwo santral sosyete li ki nan Vil New York, biwo li yo ki nan 
plis pase 20 eta, ak posiblite pou fè fonksyon nenpòt kote, konpayi an te anvizaje egzekite pwojè 
agrandisman li toudabò deyò eta a. Men, selon pake prim ESD te devlope, konpayi an te deside agrandi 
operasyon li yo nan Konte Onondaga. 
 
Kòm yon rezilta re-envestisman pwofi Konpayi a reyalize nan agrandisman fòs lavant li, epi nan jwenn 
kontra avèk aktè endistri mondyal yo, tankou Cisco, IBM, ak Verizon, te gen plis travay nan dènye dezan 
yo, avèk 113 pwofesyonèl ki t ap travay nan Syracuse. Answit, konpayi an prevwa yon lòt 200 djòb 
pwofesyonèl ki peye byen nan pwochen senk (5) ane yo, ak kwasans ki ka konpare nan senk (5) pwochen 
ane yo.  
 
Senatè John DeFrancisco di konsa, “Mwen felisite ShoreGroup, Inc. pou agrandisman li fè a, epitou 
mwen bat bravo pou Gouvènè Cuomo poutèt l ap fè ankouraje pwogrè ti biznis yo nan Eta New York. 
ShoreGroup montre kisa sa vle di pou yon ti biznis gen siksè; yon efò yon veteran ap dirije ki pati a zewo, 
ki konsève ak vanse kòm yon lidè nan domèn li. Ti biznis lokal yo tankou ShoreGroup se poto-mitan 
ekonomi Central New York, epitou yo enpòtan pou ankouraje kwasans ekonomik nan Eta New York. Yon 
fwa ankò, mwen felisite pwopriyetè ak anplwaye ShoreGroup, epitou mwen swete yo anpi ane siksè ak 
pwosperite nan biznis lan.”  
 
Manm Asanble Sam Roberts di konsa, “Dènye desizyon ShoreGroup te pran pou konsève ak agrandi 
operasyon li yo nan Syracuse pral ede ranfòse ekonomi lokal nou an nan yon moman lè nou pi bezwen li. 
Li enpòtan pou nou kontinye devlope yon anviwònman ki bon pou biznis yo nan Central New York. Non 
sèlman agrandisman sa a pral kreye anpil djòb enpòtan pou rejyon nou an, men tou l ap konsève djòb ki 
peye byen epi ki enpòtan pou fanmi k ap travay yo.” 

